
	వ.	
కడమ సులభము.



	 



15 లక్షణము

	ఆ.	
ఎగ్గు నెగ్గు నాగ నేలిద మేలిదం

బనఁగఁ జామరములు నట్టు చామ

రలు ననంగఁ గృతుల నలరొందు ననిశంబు

భవభయప్రణాశ పార్వతీశ.

ఎగ్గనుటకు

	గీ.	
పుష్పఫలపత్రజలమాత్రముల శరీర

యాత్ర నడుపుచు సన్మార్గమధిగమించి

యెసఁగు నివియెల్ల నీ కేల యెగ్గుఁదలఁచు

వనిత యావంత యావంత వలువదమ్మ.

	గీ.	
చెప్పకుండినఁ గోపించి చిషిక యెత్తి

చూలు కరుగంగ వేయంగఁ జూచె గురుఁడు

వేల్పు లాయిందుముఖిఁ జేరి వెరకఁ జెప్పు

నిజముఁ జెప్పిన మరి నీకు నెగ్గు లేదు.

	క.	
బాలుఁడని నమ్మి రిపుతో

నేలిదముగఁ గలసి యునికి యిది కార్య మేయు

త్కీలానలకణ మించుక

చాలదె కాల్పంగ నుగ్రశైలాటవులన్.

